
ABSTRAK 

Kajian ini dijalankan untuk menghasilkan sebuah modul pembelajaran Penerima 

Komunikasi di Politeknik Sultan Salahuddin Abdul Aziz Shah bagi mengenal pasti tahap 

kesesuaian modul yang dihasilkan dari aspek isi kandungan, mesra pengguna dan 

kebolehlaksanaan. Soal selidik dan senarai semak merupakan instrumen yang 

digunakan bagi men genal pasti tahap kesesuaian terhadap modul yang dibina. Seramai 

51 orang responden telah dipilih bagi menjawab soalan soal selidik. Sesi temubual pula 

dijalankan dengan pensyarah berdasarkan senarai semak bagi memudahkan proses 

mendapatkan data. Perisian Statistical Package for Social Science (SPSS) 11.5 for 

windows digunakan bagi menganalisa data yang diperolehi. Dapatan menunjukkan 

bahawa modul yang dihasilkan adalah sesuai digunakan oleh pelajar dan pensyarah dari 

aspek isi kandungan, mesra pengguna dan kebolehlaksanaan. PTTA

V1 

ABSTR4.CT 

This research is to produce a learning module of Communication Receiver to 

detennine the suitability level of that module base on the contents, user-friendly and 

implementations at Politeknik Sultan Salahuddin Abdul Aziz Shah. These modules are 

evaluated by using a questionnaire and interview session with the lecturers to analyze 

the data collected by lIsing Statistical Package for Social Science (SPSS) software 11.5 

for windows. From the finding it shmvs that the module is suitable to be use for the 

student and lecturer in teaching and learning process base on the contents, user-friendly 

and implementations. PTTA

BAB1 

PENDAHULUAN 

1.1 Pengenalan 

Malaysia merupakan sebuah negara yang sedang pesat membangun. Ini 

bersesuaian dengan hasrat pemimpin negara yang in gin menjadikan Malaysia sebuah 

negara maju pada tahun 2020 seperti yang terdapat dalam Wawasan 2020. 

Keperluan untuk meningkatkan taraf pendidikan rakyat Malaysia adalah sangat 

penting supaya dapat melahirkan ramai golongan bijak pandai dan profesional dalam 

pelbagai bidang. Taraf pendidikan yang tinggi mampu bagi seseorang untuk 

memperoleh status pekerjaan yang diimpikan di samping mendapat ganjaran yang 

lumayan. 

Menurut Ee Ah Meng (1999), pendidikan adalah mustahak di mana-mana 

sahaja di dunia sarna ada di negara-negara maju ataupun di negara-negara 

membangun. Menerusi pendidikan, generasi muda pada hari ini dan masa depan, 

dapat diasuh dan dipupuk agar mereka membesar dan menjadi manusia yang 

bertanggungjawab kepada Tuhan, dirinya, masyarakat dan negara. 

Era globalisasi menjadikan pendidikan kini berkonsepkan pendidikan 

sepanjang hayat agar semua rakyat mendapat pendidikan dan ilmu pengetahuan 

untuk menikmati pembangunan secara bersama. Menurut Abd. Rahim Abd Rashid 

2 

(2000), pendidikan ialah proses yang membolehkan seseorang individu memperolehi 

dan menggunakan ilmu pengetahuan, nilai-nilai mumi dan kemahiran-kemahiran 

tertentu. Proses ini berlaku secara berterusan dalam diri individu itu sejak dilahirkan 

hinggalah ke liang lahad. 

Institusi pendidikan adalah bertanggungjawab bagi melahirkan pekerja 

berpengetahuan (k-worker) dalam semua bidang agar menepati ciri-ciri pekerja yang 

berkelayakan bagi memenuhi syarat-syarat yang diperlukan oleh bahagian sumber 

manusia sesebuah organisasi. Golongan pendidik juga menghadapi cabaran yang 

lebih mencabar dalam dunia serba moden dan berteknologi tinggi. Paradigma 

pendidik masa kini perlulah dianjakkan agar pengetahuan yang sedia ada sentiasa 

digilap selaras dengan perkembangan dan kemodenan dunia. Mereka juga perlu 

memilih kepelbagaian teknologi pendidikan pada masa kini mengikut kesesuaian 

bagi mendapat keberkesanan dalam pengajaran dan pembelajaran (P&P). 

Menurut Stakenas, Robert, Kaufman dan Roger dalam Abd. Rahman (1997), 

teknologi pendidikan merupakan arah pemikiran bagaimana matlamat pendidikan 

boleh dicapai oleh pelajar melalui pemilihan strategi pengajaran dan media. Strategi 

pengajaran termasuk semua aktiviti dan bahan di gabungkan bagi menghasilkan satu 

set P&P yang lebih menarik, proaktif, cekap dan berkesan. 

Ini menunjukkan bahawa pemilihan teknologi pendidikan yang tepat dapat 

meningkatkan tahap penerimaan pelajar bagi sesuatu bidang yang dipelajari. 

Pengajaran dan pembelajaran yang menggunakan teknologi pendidikan seperti 

penggunaan modul adalah salah satu cara bagi pensyarah untuk meningkatkan 

prestasi akademik pelajar. Menurut Abd Rahim (1999), keistimewaan penciptaan 

modul ini telah memuatkan segala maklumat bagi menyenangkan pembelajaran 

murid dan menjadikan pengajaran guru lebih berkesan seterusnya menghasilkan para 

pelajar yang cemerlang. 

1.2 Latarbelakang Masalah 

Pendidikan untuk satu dekad yang akan datang akan digerakkan dengan lebih 

dinamik untuk melahirkan lebih ramai golongan pekeIja yang berilmu sebagai satu 

langkah dan strategi pembangunan sumber manusia yang penting untuk 

mempercepatkan proses pembangunan negara. Selaras dengan Wawasan 2020, 

Malaysia sedang menyusun dan merangka satu anjakan paradigma dalam pendidikan 

untuk menjadikan Malaysia negara maju dan membangun sepenuhnya dalam bidang 

perindustrian. Menurut Abd. Rahim Abd Rashid (2000), perubahan alafbaru 

pembangunan negara menjelang abad ke-21 juga memerlukan ribuan tenaga mahir 

dan tenaga professional yang berilmu. 

Pertambahan institusi pendidikan adalah bagi memenuhi hasrat kerajaan 

untuk melahirkan tenaga mahir dan separa mahir bagi tujuan pembangunan negara. 

Secara tidak langsung bilangan pelajar bertambah dari semasa ke semasa. Ini 

menjadikan nisbah pelajar adalah besar berbanding pensyarah dan secara tidak 

langsung setiap pertemuan di antara pensyarah dan pelajar adalah terhad. 

Pensyarah sememangnya tidak dapat memberi perhatian dan layanan 

sepenuhnya terhadap setiap pelajar yang ramai di dalam kelas. Ini kerana 

pensyarah biasanya membimbing pelajar dalam kumpulan yang besar antara 40 

hingga 50 orang pelajar dengan mengambil kira keperluan bagi kebanyakan pelajar 

di tahap sederhana (Mohd Arif et.al, 2000). Seandainya perkara ini berlaku, 

pensyarah amat sukar untuk mengukur tahap penerimaan dan pemahaman setiap 

pelajar yang berada di dalam kelas tersebut terhadap apa yang telah diajar. 

Setiap pelajar mempunyai persepsi yang berbeza dan unik terhadap apa yang 

diajar oleh pensyarah di dalam kelasnya. Perbezaan yang berbeza dan unik ini akan 

dipengaruhi oleh beberapa faktor dalaman seperti latar belakang yang terdiri daripada 

usia, ilmu, pengalaman, sosio ekonomi dan emosi. Manakala faktor luaran pula 

terdiri daripada tujuan komunikasi, suasana temp at dan masa, lokasi tempat duduk, 

serta status dan kuasa. Menurut Mok Soon Sang (2001), perbezaan individu adalah 

diertikan sebagai ketidaksamaan dalam aspek perkembangan fizikal, mental, emosi 

dan sosial di kalangan individu 

Sebagai seorang pensyarah yang sensitifterhadap kepelbagaian latar 

belakang pelajar, akan sentiasa berusaha bagi mengurangkan jurang kekeliruan 

atau perbezaan persepsi di kalangan pelajar semasa mengajar. Pensyarah juga 

perlu kreatif dalam menyampaikan bahan pengajaran merangkumi kaitan isi 

pelajaran dengan isu semasa agar pembelajaran menjadi lebih berkesan. 

Pelajar juga menghadapi dilema mengenai kekurangan bahan-bahan 

rujukan di perpustakaan dan pasaran tempatan. 01eh kerana bilangan pelajar yang 

semakin bertambah, maka bahan rujukan di perpustakaan tidak mencukupi bagi 

menampung keperluan pelajar. Menurut Azmanirah (2002), ketidakseragaman isi 

pelajaran atau nota di antara kelas-kelas yang diajar oleh pensyarah berlainan 

menyulitkan pemahaman pelajar kerana setiap pensyarah mempunyai cara 

tersendiri dalam menyediakan nota kuliah. 

4 

Di era globalisasi kini, menjadikan pensyarah terlibat dengan pelbagai aktiviti 

terutama sekali aktiviti pentadbiran. Berkemungkinan pensyarah di kehendaki 

menjalankan kursus tertentu yang melibatkan tempoh masa yang lama dan terpaksa 

mengorbankan waktu kuliah. Faktor ini secara tidak langsung menyebabkan sukatan 

pelajaran tidak dapat dihabiskan mengikut perancangan yang telah dibuat. 

Menurut Siti Rodziah (1982), mengatakan bahawa tugas pendidik 

merupakan satu tugas yang sungguh mencabar dan di dalam satu kajian, beliau 

mendapati kebanyakan pendidik tidak menganggap tugas mereka sebagai pendidik 

adalah satu anugerah. Antara faktor yang mengganggu perasaan pendidik terhadap 

tugas mereka ialah keIja yang banyak dan ia dianggap sebagai satu beban, lebihan 

tanggungjawab dan juga terlibat di dalam aktiviti pengurusan sukan dan persatuan. 

Selain itu, satu kajian telah dijalankan oleh Hilsum dan Cane (1971) ke atas 

66 buah sekolah rendah di England dalam usaha untuk memahami cara hidup atau 

tanggungjawab seorang pendidik. Hasilnya, 26 % daripada masa pendidik 

diperuntukkan untuk mengajar, 25 % untuk keIja perkeranian, 12 % untuk 

berbincang dengan pelajar dan selebihnya adalah untuk pengumsan pelajar, 

menanda buku latihan dan juga menyediakan alat bahan bantu mengajar (ABBM). 

Berdasarkan dapatan kajian di atas, jelas menunjukkan bahawa tugas pendidik 

adalah pelbagai merangkumi tugas pentadbiran dan pengumsan bukan hanya 

sekadar mengajar sahaja. 

Pensyarah kadangkala tidak sempat untuk membuat persediaan mengajar 

pada masa tertentu, ini akan memberi kesan negatifkepada pelajar dan secara tidak 

langsung akan wujud suasana pembelajaran yang membosankan. Dengan itu 

pensyarah hams bersedia dengan modul pengajaran dan pembelajaran yang telah 

dirancang dan diatur secara sistematik sebelum memulakan pengajaran supaya 

menarik minat para pelajar untuk belajar. 

J 

Kajian ini adalah berdasarkan kepada teknik pengajaran dan pembelajaran 

menggunakan modul bagi meningkatkan pre stasi akademik pelajar serta membantu 

proses pengajaran seseorang pensyarah. Pengajaran dan pembelajaran mempakan 

dua proses yang saling berkaitan di antara satu sarna lain dalam bidang pendidikan. 

Temtamanya kita lihat pembelajaran sebagai hasil peristiwa pengajaran yang 

dikendalikan oleh pengajar di mana sistem untuk membekalkan saluran bagi 

menyampaikan maklumat berasaskan struktur kognitif sedia ada dan peluang untuk 

praktis dan maklum balas. Selama ini para pendidik agak selesa dengan hubungan 

kebergantungan di antara pelajar dan pengajar dengan pembelajaran dan peningkatan 

pembelajaran sebagai bukti ketara perkembangan intelektual. 

Oleh itu, dengan pembinaan modul ini akan dapat membantu pelajar dalam 

proses pembelajaran di kelas mahupun pembelajaran kendiri. Di samping itu untuk 

menarik minat pelajar bagi menguasai mata pelajaran tersebut agar dapat 

menghasilkan sesuatu idea dan teknologi bam. 

1.3 Pernyataan Masalah 

Ketidakseragaman dari segi fizikal, emosi dan sosio ekonomi pelajar banyak 

mempengaruhi tahap pemahaman pelajar di dalam kelas, di mana mereka belajar 

mengikut kecepatan sendiri. Ini merupakan salah satu penyebab kepada faktor 

keciciran di dalam kelas kerana tidak dapat menguasai pelajaran sepenulmya 

mengenai apa yang diajar oleh pensyarah. Masalah ini boleh di atasi dengan 

pemilihan strategi pengajaran yang bersesuaian agar dapat membantu pelajar dalam 

proses pembelajaran. 

6 

Pemilihan strategi pengajaran yang bijak dapat memotivasikan pelajar, 

meningkatkan daya fikiran dan intelektual mereka ke arah yang lebill kritis. Menurut 

Shallarom (1991), salah satu kaedall yang paling mudall ialah dengan menyediakan 

atau membina bahan serta urutan pembelajaran dalam bentuk bermodul. Tambahan 

pula, pertambahan pelajar dan suasana kelas yang kurang selesa menjadikan pelajar 

kurang menerima isi pelajaran pada hari itu, namun dengan kehadiran modul yang 

disediakan dapat membantu pelajar itu belajar secara individu atau lebih berbentuk 

kendiri tanpa kebergantungan kepada pensyarah. 

Penghasilan modul pembelajaran ini adalah sebagai alat tambahan kepada 

pelajar bagi menegullkan pengetahuan sedia ada yang diperoleh di dalam kelas. 

Modul ini dihasilkan untuk pelajar semester 6 di Politeknik Sultan Salalmddin Abdul 

Aziz Shah yang sedang mengikuti Diploma Kejuruteraan Elektonik Perhubungan 

bagi mata pelajaran Sistem Komunikasi (E 508) pengkhususan dalam Bab 2 iaitu 

'Penerima Komunikasi'. Pendedahan awal bagi pensyarah memperkenalkan as as 

penting dalam sistem komunikasi ini adalah bagi memudallkan pelajar menghadapi 

dunia pekerjaan yang lebih mencabar. Perkembangan pesat dalam teknologi 

maklumat dan komunikasi pada masa kini menjadikan kepentingan mengenai sistem 

komunikasi ini semakin dirasakan . 

Rasional penghasilan Modul Pembelajaran Penerima ~omunikasi ini adalah 

bagi memudallkan kefahaman mengenai kendalian-kendalian yang penting dalam 

sesebuah sistem komunikasi agar ia dapat berfungsi dan beroperasi dengan baik. 

Kemantapan asas sistem komunikasi mampu menjadikan pelajar mencipta teknologi 

barn pada masa hadapan yang lebih canggih dan kreatifbukan sekadar menjadi 

pengguna kepada teknologi sahaja. Diharap modul ini dapat memudahkan pelajar 

memahami dan meminati mata pelajaran ini di samping mendapat keputusan 

pencapaian yang lebih cemerlang. 

1.4 Matlamat Kajian 

Matlamat bagi kajian ini adalah bertujuan bagi menghasilkan sebuah modul 

yang bertajuk Modul Pembelajaran Penerima Komunikasi (MPPK) yang sesuai dan 

boleh diterima oleh pelajar dan pensyarah di Politeknik Sultan Salahuddin Abdul 

Aziz Shah dalam mata pelajaran Sistem Komunikasi (ES08). 

1.5 Objektif Kajian 

Objektifbagi mencapai matlamat kajian yang dijalankan adalah untuk: 

1. Mengenal pasti tahap kesesuaian terhadap 'Modul Pembelajaran 

Penerima Komunikasi (MPPK)' yang dihasilkan. 

2. Mengenal pasti penerimaan modul yang dihasilkan dalam proses 

pengajaran dan pembelajaran. 

3. Mengenal pasti pandangan pensyarah terhadap modul pembelajaran 

yang dihasilkan. 

PTTA
PERP

UST
AKA
AN 
TUN
KU T

UN 
AMI
NAH



1.6 Persoalan Kajian 

Kajian yang akan dijalankan ini akan menjawab kepada persoalan berikut: 

1. Adakah modul pembelajaran yang dihasilkan sesuai digunakan oleh 

pelajar dari aspek isi kandungan, mesra pengguna dan 

kebolehlaksanaan? 

2. Apakah pandangan pensyarah terhadap penghasilan modul 

pembelajaran yang dibina? 

1. 7 Kepentingan Kajian 

1.7.1 Pensyarah dan Pelajar di Politeknik 

Dapatan daripada kajian ini akan memberi gambaran terhadap kesan ke atas 

pelajar dan pensyarah ekoran daripada penggunaan modul ini. Di samping itu, 

modul pembelajaran yang dihasilkan sesuai digunakan oleh pelajar atau tidak. 

Dengan kewujudan modul ini, ia juga merupakan rujukan tambahan agar dapat 

membantu pelajar dalam proses pembelajaran secara individu tanpa bantu an 

pensyarah. Secara tidak langsung ini akan membina sikap tidak kebergantungan 

pelajar terhadap pensyarah. Kewujudan modul ini juga merupakan salah satu alat 

bahan bantu mengajar dalam proses pengajaran dan pembelajaran bagi meringankan 

tugas pensyarah. 

1.7.2 Penyelidik Akan Datang 

Kepentingan kajian ini kepada penyelidik akan datang ialah supaya mereka 

dapat melengkapkan modul pembelajaran ini dalam bab yang lain. Mereka juga 

boleh menguji keberkesanan modul ini bagi mempertingkatkan mutu hasilan modul 

pembelajaran akan datang yang lebih efektif dan menarik. 

1.7.3 Bakal Pensyarah 

Tempoh Latihan Mengajar yang singkat menjadikan modul ini sebagai salah 

satu bahan rujukan bagi persediaan untuk mengajar dan boleh meningkatkan 

keyakinan kepada bakal pensyarah semasa proses P&P berjalan. Modul ini juga 

dapat memudahkan bakal pensyarah memahami konsep dan prinsip yang terkandung 

dalam modul tersebut dengan mudah agar objektifP&P bagi mata pelajaran ini 

tercapai. 

1.7.4 Penggubal Kurikulum 

Menjadi rujukan kepada penggubal kurikulum untuk dikemaskini mengikut 

kesesuaian semasa dan keperluan terkini agar tidak ketinggalan dengan peredaran 

zaman. 

1.8 Batasan Kajian 

Kajian ini terbatas kepada : 

a) Pelajar-pelajar Politeknik Sultan Salahuddin Abdul Aziz Shah yang 

sedang mengikuti kursus Diploma Kejuruteraan Elektronik 

Perhubungan Semester 6 pada Sesi 1 200312004. Pelajar yang dipilih 

ini adalah sebagai pengguna kepada modul pembelajaran yang 

dihasilkan. 

b) Kajian modul ini hanya terbatas kepada pelajar yang mengambil mata 

pelajaran Sistem Komunikasi (ES08) dalam bab "Penerima 

Komunikasi" di Politeknik. Dapatan daripada kajian ini akan di Ii hat 

dari segi sejauh mana kesesuaian penggunaan modul dapat membantu 

pembelajaran terutamanya pelajar. 

c) Pensyarah yang mengajar mata pelajaran Sistem Komunikasi (ES08) 

sahaja. 

1.9 Definisi Istilah 

i. Modul Pembelajaran 

Bahan pembelajaran yang telah dirancang dan disusun dalam bentuk yang 

menarik untuk mencapai objektif pembelajaran yang telah ditetapkan dalam jangka 

masa tertentu. Menurut Sharifah Alwiah Alsagoff (1986), modul merupakan 

bahagian-bahagian kecil yang tersendiri tetapi lengkap dan berkait rapat di antara 

satu bahagian-bahagian kecil yang lain. 

Dalam kajian ini modul adalah satu media cetakan yang dihasilkan 

merangkumi isi kandungan, aktiviti yang bersesuaian, gambar dan penilaian kendiri 

berserta maklum balas bagi menguji tahap kefahaman dalam keseluruhan bab 

berdasarkan objektifpengajaran dan boleh diaplikasikan dalam proses pengajaran 

dan pembelajaran. 

ii. Pengajaran 

Menurut Romiszowski (1988), pengajaran adalah proses yang berorientasikan 

matlamat yang dirancang terlebih dahulu dengan penyusunan dan pengumpulan 

maklumat secara sistematik untuk menghasilkan pembelajaran yang efektif. 

Pengajaran melibatkan proses mengajar yang telah dirancang dengan 

sistematik terlebih dahulu sebelum memulakan apa yang hendak diajar, disokong 

dengan alat bahan bantu mengajar yang bersesuaian semasa mengajar mengikut 

situasi dan kelengkapan yang telah disediakan. 

iii. Pembelajaran 

Menurut Kamus Dewan (1997), pembelajaran merupakan suatu proses 

belajar. Oleh itu pembelajaran adalah proses penerimaan apa yang diajar dengan 

bantuan alat bahan bantu mengajar yang dibawa oleh pensyarah dalam memudahkan 

perlaksanaan proses belajar tersebut bagi mencapai objektifpengajaran. 

iv. Media pengajaran 

Menurut Sharifah Alwiah Alsagoff (1986), media pengajaran merupakan 

bahan pengajaran dan lain-lain bahan yang berkaitan dengannya yang digunakan 

untuk tujuan pengajaran. Menurut Muhamad Hasan (2000), media digunakan 

semata-mata bertujuan untuk memudahkan guru dan murid berinteraksi atau 

